
Oqaluuserisassat:

1. Oqaluuserisassat akuerineqarnerat

Oqaluuserisassat akuerineqarput. 

2. Ilisimatitseqatigiinneq

2.1 Siulittaasumit

2.1.1 Ilaasortassamik toqqaanissamik periuusissaq

Utoqqaat pillugit Siunnersuisoqatigiit siulittaasuata kissaatigaa, utoqqaat pillugit 

siunnersuisoqatigiit ilaasortaasa naammaqqusernissaannut toqqaanissamut 

periuseriniarneqartoq pillugu ingerlatsivimminngaannit 

nassuiaateqartoqassasoq.

2.1.2 Tusagassiorfinnut nalunaarut

Utoqqaat pillugit Siunnersuisoqatigiit siulittaasuata nalunaarutigaa kingullermik 

ataatsimiinnermit imaqarniliaq, allallu inissitassat, allatseqarfik peqatigalugu 

piareeriarmata, tusagassiorfinnut nalunaarummut siunnersuummik Kirsten Holm 

peqatigalugu suliaqarnissartik ingerlaqqissinnaanngortoq. 

2.1.3 Danmarkimi ataatsimiinneq

Inuit peqqissusiat pillugu Danmarkimi ilisimatusarnermik ingerlatsisut, Kalaallit 

Nunaanni ernisarnermut sullissineq pillugu misissuinerannut atatillugu, Utoqqaat 

pillugit Siunnersuisoqatigiit naliginnaasumik ataatsimiittarnerata saniatigut ulloq 

11. januar 2023 apersorneqarput.

Tamatuma kingorna Utoqqaat pillugit Siunnersuisoqatigiit siulittaasuat, inuttut 

nammineq misilittakkani tunngavigalugit Danmarkimi ataatsimiinnermi 

peqataaqqammerpoq, nunat inoqqaavisa akornanni erninermut atasumik 

sullissisarneq pineqarluni. 

Siulittaasup nuannaarutigalugu eqqaavaa, ataatsimiinnermi nunat 

peqataatitaqartut tamarmik utoqqartaannittaaq peqataatitsisoqarmmat. 

Tamatumuuna ersersinneqaqqippoq, utoqqartanik peqataatitsineq tamanut 

qanoq pissarsiaqaataatigisartiginersoq.

2.2 Ingerlatsivimmit – Utoqqarnut tunngasut pillugit killiffik

2.2.1 Utoqqarnut tunngasunut aningaasaliissutit

Utoqqarnut Sullissiveqarfimmiit fagchefi utoqqarnut tunngasunut 

aningaasaliissutit kommunalbestyrelsiminngaanniit aalajangiunneqarsimasut 

saqqummiuppai. 

2.2.2 Sulisoqarneq

Utoqqarnut Sulliffiveqarfimmiit fagchefip nalunaarutigaa Ippiarsummi aqutsumik 

1. juuli 2023 atorfinitsitsisimallutik.

2.2.3 Immikkoortumut pilersaarut (Sektorplan)

Utoqqarnut Sullissiveqarfimmiit fagchefi nalunaarutigaa immikkoortumut 

pilersaarut nutarsarlugu aallartinneqartoq, naatsorsuutigineqarluni ukioq 

naatinnagu naammassineqareersimassasoq.

2.2.4 Utoqqaat pillugit Siunnersuisoqatigiinnut immikkut ittumik qinersineq

Utoqqarnut Sullissiveqarfimmiit fagchefi nalunaarutigivaa Utoqqaat pillugit 

immikkut ittumik qinersineq tamanut saqqummiunneqartoq.

2.2.5 Utoqqaat kiserliortunut misissuinerit

Utoqqarnut Sullissiveqarfimmiit fagchefi nalunaarutigaa utoqqaat kiserliortunut 

misissuinissaq pillugu, massakkut atorfinitsitsiniarnermut atorfik,

misissuisussamut suliaqartussamut tunngasoq nivinngarneqalertoq.

2.2.6 Kajumissutsiminnik sulisartut

Utoqqarnut Sullissiveqarfimmiit fagchefip nalunaarutigaa kajumissutsiminnik 

sulisartut aallartinnikuusut. Kajumissutsiminnik sulisartut aallartinnikuupput 

juunip 17-anni 2023. Kajumissutsiminnik sulisartut qaammammut akunnerit 

marluk kajumissutsiminnik sulisarput, soorlu utoqqaat orninneqarlutik,

pisuttuaanneqarlutik, angerlarsimaffiannut ornigullutik immaqaluunniit arlaannik 

sammisaqatigiillutik.

2.2.7 Utoqqarnut nerisassat

Utoqqarnut Sullissiveqarfimmi fagchefip nalunaarutigaa utoqqaat illuini 

ippiarsummilu nerisaqarnerat pitsanngortinneqartoq. Siunertaasorlu tamanut 

siammarterneqarnissaat. 

2.3 Allanit

2.3.1 Utoqqaat Illuini najugaqartut

Utoqqaat pillugit Siunnersuisoqatigiinni ilaasortap Kirsten Holmip oqaatigaa 

Utoqqaat Illuanni najugaqartut immikkut WIFI-internet-eqartarnersut 

immaqaluunniit Utoqqaat Illuini internet-imut attaveqaatit atortarneraat. 

Utoqqarnut Sullissiveqarfimmiit fagchefip oqaatigaa apeqquteqaat

uterfigiumaarlugu.

3. Oqaluuserisassat

3.1 Kommuneqarfik Sermersuumi utoqqarnut tunngasunik nalilersuineq pillugu 

saqqummiineq

Utoqqaat pillugit Siunnersuisooqatigiinnit kissaatigineqarpoq Kommuneqarfik 

Sermersuumi utoqqaat atugaasa misissuiffigeqqissaarneqarnissaat. Utoqqaat pillugit 

Siunnersuisooqatigiit decembarimi Suliffeqarnermut Isumaginninnermullu 

ataatsimiititamik ataatsimeeqateqarput. Suliffeqarnermut Isumaginninnermullu 

Ataatsimiititamit suliap ingerlatsivimmit suliarineqarluni nanginneqarnissaa 

akuerineqarpoq. Utoqqaat pillugit Siunnersuisooqatigiit anguniarpaat, apeqqutit itisiliisut 

inerneri Kommuneqarfik Sermersuumi utoqqaat pillugit aalajangiisarnerni 

iluaqutiginiarneqartarumaartut.

Tamanna tunngavigalugu Suliffeqarnermut Isumaginninnermullu ingerlatsivimmi AC-

fuldmægtig Mie Skou Larsen Kommuneqarfik Sermersuumi utoqqaat pillugit 

paasissutissat assigiinngitsut ingerlatsivimmi pigineqareersut utoqqaat pillugit 

siunnersuisooqatigiinnut saqqummiuppai (Ilanngussaq takuuk).

Ilanngussat

1. Utoqqaat pillugit misissuilaarneq

3.2 Utoqqaat pillugit politikki pillugu ingerlatsivimmit saqqummiineq 

Utoqqarnut Sullissiveqarfimmiit fagchefi Utoqqaat pillugit politikki ukioq 2016-imiit 2026-

mut atuuttussaq aammalu tassunnga atatillugu suliniutigineqartut killiffigisallu 

naalisarlugit saqqummiuppai.

Utoqqaat pillugit Siunnersuisoqatigiit aalajangerput ataatsimiinnerup tullissaanut 

eqqartuinissaq kinguartinneqassasoq. 

3.3 Naalakkersuisut utoqqaat pillugit periusissiaat

Utoqqarnut Sullissiveqarfimmiit fagchefi oqaatigaa naalakkersuisuni utoqqaat pillugit 

periusissiaani utoqqaat najugaqatigiiffiinut tunngasoq Kommuneqarfik Sermersuumit 

nuannaarutigineqartoq. Maannakkullu utaqqiinnarneqarpoq inatsisip inissinneqarnissaa 

taannalu naatsorsuutigineqarpoq ukioq 2023/2024-imi inissinneqassasoq. 

Utoqqaat pillugit Siunnersuisoqatigiit aalajangerput Naalakkersuisut utoqqaat pillugit 

periusissiaanik eqqartuinissaq ataatsimiinnerup tullissaanut kinguartinneqassasoq. 

3.4 Nuummi Najukkami Ataatsimiititaliamut aningaasanik taperneqarnissamik 

qinnuteqaammut siunnersuut

Utoqqaat pillugit Siunnersuisoqatigiit isumaqatigiissutigaat siulittaasup kiserliorneq 

pillugu qulequtaralugu isumasioqatigiinnissamik siunnersuutaa ingerlanneqassasoq. 

Qanoq piviusunngortissanerlugu isikkussaalu eqqarsaatigeriarlugu

ingerlateqqinneqarumaarpoq. 

4. Taasariaqartut allat

Soqanngilaq. 


